
Абрадава-песенны комплекс «гукання вясны»

у фальклоры беларусау:

мiфасемантыка каляндарнага пераходу

Маючы па сваëй тэмпаральнай сутнасцi памежна-пераходны ха-
рактар1, ранневеснавы народны каляндар, пад якiм трэба разумець пе-
рыяд ад Грамнiц (02.02/15.02) да Благавешчання (25.03/07.04) i нават
Вялiкадня, у фальклоры беларусау быу заклiканы найперш спрыяць
добраму прыходу вясны, забяспечыць гэты прыход, замацаваць яго.
Мiфапаэтычная прагматыка каляндарнага часу яскрава увасобiлася
у цэнтральнай, iнтэгральнай традыцыi ранняй вясны – абрадава-пе-
сенным комплексе “гукання вясны”. Характэрна,што найранейшай да-
тай распачацця дзеяу “гукання вясны” на Беларусi выступалi Грамнi-
цы, а пiк прыпадау на Благавешчанне: менавiта гэтыя святы непасрэд-
на выражаюць мiфасемантыку сустрэчы i супернiцтва-барацьбы зiмы
з вясной-летам, а таксама мiфасемантыку сезоннага пералому часу,
уласна прыходу-перамогi вясны-лета2. Паводле А. К. Сержпутоускага,
пачынаючы з Грамнiц, дзеукi паюць вясеннiя песнi, але паюць як бы
яшчэ варуючыса, рэдко, а на Благавешчанне дзеукi як нiколi паюць вя-

1 Гл.: М. Элиаде, Космос и история, Москва 1987, с. 65–92; Т. Агапкина,
Мифопоэтические основы славянского народного календаря. Весенне-летний цикл,
Москва 2002, с. 10–71.
2 У. С iв iцк i, Функцыянальная семантыка Грамнiц у ранневеснавым народным ка-
лендары беларусау (пачатак), “Роднае слова” 2016, № 3, с. 72–75; У. С iв iцк i, Функ-
цыянальная семантыка Грамнiц у ранневеснавым народным календары беларусау
(заканчэнне), “Роднае слова” 2016, № 4, с. 79–81; У. С iв iцк i, Благавешчанне у на-
родным ранневеснавым календары беларусау, “Роднае слова” 2016, № 5, с. 77–80.

сеннiя песнi, скачуць на дошцы3. “Гуканне вясны” можа прывязвацца
i выключна да Благавешчання: на Палессi на Благовещенне першый
раз веснянку спевають, если раньшэ петь, то холод буде, снег буде
ити, град усë повыбьëт; До Благовещення, як заспивають, то колись
поп прибежыть и ужэ их визме и бье ужэ их. Это шоб до Благове-
щеньня писне не спевать: корень не оживаэ, нельзя “пэрэбауночку”
спевать (г. зн. спяваць вяснянку “Перэбауночка, да чорна галачка, пе-
рабавiла сабе сокала”, якой тут звычайна адкрывауся цыкл веснавых
спевау. – У. С.). А як ужэ Благовещенне перейдэ, то ужэ спевають4.
Будучы часам пераломным, Благавешчанне у поунай меры санкцыя-
навала прыход вясны i давала дазвол на яе паунакроунае “гуканне”.

Беларуская традыцыя “гукання вясны” мае яскравыя паралелi
у фальклоры рускiх i украiнцау, суадносiцца з адпаведнымi пауднëва-
славянскiмi звычаямi i абрадамi. Выразныя аналогii, прынамсi, трэба
бачыць у сербскiм абрадзе на ранило (адпрауляуся напярэдаднi свята
Сарака мучанiкау i Благавешчання), у шматлiкiх балгарскiх лакаль-
ных традыцыях: на зора (заходняя i пауднëва-усходняя Балгарыя, аб-
рад адпрауляуся на працягу усяго Сырнага тыдня), на гора (рэгiëн
Тырнава, абрад адпрауляуся у нядзелю Масленiцы, а таксама на пра-
цягу некалькiх дзëн на тыднi перад Масленiцай) i iнш. У заходнесла-
вянскiм фальклоры з беларускiм “гуканнем вясны” ускосна можа суад-
носiцца польскi звычай вiтаць усход сонца ля вады у Чысты чацвер,
а таксама чэшскi пасхальны звычай chodit na Kupani, падчас якога спя-
валiся песнi, звернутыя да Вялiкадня i лета, блiзкiя да усходнеславян-
скiх заклiчак5.

Улiчваючы усе лакальныя асаблiвасцi, у рытуальнай дзеi “гукання
вясны” на Беларусi можна вылучыць наступныя складнiкi: 1) выхад
за межы звыклага за зiму локуса хаты-паселiшча: “за вëску”, “на ако-
лiцу” i да т. п.; 2) рух на высокiя месцы: на узгоркi, дахi лазняу, хат,
хлявоу, на гумны, азяроды, стагi сена, склады дроу i iнш.; 3) збор на
вызваленых ад снегу праталiнах, ля рэк, азëр, дрэу; 4) “гуканне вясны”
пасля абеду, “да позняга вечара”, г. зн. з заходам сонца; 5) расклад-
ванне вогнiшчау, спальванне на агнi старызны: мялля, старых лапцяу,

3 А. Сержпутоуск i, Прымхi i забабоны беларусау-палешукоу, Мiнск 1998, с. 122.
4 Т. Агапкина, Звуковой образ времени и ритуала (на материале весенней об-
рядности славян), [в:] Мир звучащий и молчащий: Семиотика звука и речи в тра-
диционной культуре славян, Москва 1999, с. 26.
5 Е. Аничков, Весенняя обрядовая песня на Западе и у славян, ч. 1: От обряда
к песне, Санкт-Петербург 1903, с. 100–101.

хламу; скокi праз агонь; 6) “гуканне вясны” з арнiтаморфным рытуаль-
ным печывам Саракоу (жауранкi) i Благавешчання (буськавы лапы,
галëпы); 7) спяванне заклiкальна-заклiнальных песень-вяснянак; 8) су-
ладная антыфонна-дыялагiчная пераклiчка спеуных гуртоу; 9) ваджэн-
не карагодау; 10) статычна-дынамiчны кантакт з зямлëй: спяванне вяс-
нянак, седзячы на зямлi на праталiнах, на саломе, на сене, пры ворыве,
ля засеяных палëу.

Першаснай i iнстытуцыянальнай у структуры абрадава-песенна-
га комплексу “гукання вясны” з’яуляецца натурфiласофская па сваëй
сутнасцi мiфасемантыка сезонна-каляндарнай змены, выражэн-
нем якой выступаюць мiфапаэтычныя тэксты адмаулення, выгнання,
знiшчэння старога часу (зiмы); пабуджэння прыроды i соцыуму да вес-
навога пераутварэння; натурфiласофскi канцэпт з’яулення праталiн –

вяснова-летняга пераутварэння прыроды i звязаны з iм земляробчы мi-
фапаэтычны тэкст наблiжэння да зямлi. Абрадава-песенны комплекс
маркiравау найперш кардынальны сезонна-каляндарны зрух у пра-
сторава-часавай дыхатамii зiмы i вясны-лета як двух супрацьлеглых
перыядау гадавога цыкла прыроды i жыццядзейнасцi чалавека.

Магiчным сродкам ажыццяулення сезонна-каляндарнай змены слу-
жыу у першую чаргу голас чалавека,жывëл, згукi прыроды. Аба-
вязковым элементам сустрэчы вясны выступаюць спецыяльныя спеу-
на-голасныя гуканнi. Ранневеснавы абрадавы гук тым самым высту-
пау у першую чаргу як дзейсная рухаючая сiла календара, як сро-
дак разрывання звыклага зiмовага цягу часу, адмыкання вясны-лета.
Мiфалагiчны змест голасна-гукавога ладу “гукання вясны” зводзiцца
у асноуным да двух узаемапераемных тэкстау: з аднаго боку, да клi-
кання-выгукання вясны з iншасвету, а з другога – да запаунення i за-
сваення веснавой прасторы i часу чалавечым голасам i гукамi ад-
чалавечага свету. Мiфапаэтыка клiкання-выгукання вясны з iнша-
свету выяулялася у стылiстычна-семантычнай важкасцi “гукальных”
выклiчнiкау у вяснянках, у традыцыi бесперапыннага выканання за-
клiчак, у стварэннi эфекту голасна-працяжнага рэха клiкання, узмац-
няючыся антыфонна-дыялагiчнай манерай выканання заклiчак. Мi-

фапаэтычны тэкст запаунення-засваення чалавечым голасам i гукамi
адчалавечага свету веснавой прасторы i часу прысутнiчае у рэгла-
ментацыях вынасу веснавога спеву з замкнутай прасторы на вулiцу
на Благавешчанне, рэалiзуецца у вяснянкавым матыве «прыходу вяс-
ны – далëкага разыходжання весялосцi» (параун.: Ой, вясна, вясна
вясëлая, // Нарасла трава зялëная. У-у-у! // Да узвесялiла усе горач-
кi, далiначкi, // Дзе парабочкi, там дзевачкi. У-у-у! // Iдуць парабоч-

кi страляючы, // А дзевачкi спяваючы. У-у-у! (ВП, 143)6; Вясна наша
вясëлая – гу! // Развесялiла зямлю, ваду – гу! // Зямлю, ваду, мяне
маладу – гу! (ВП, 144)), абумоулiвае адгонна-аберагальныя каната-
цыi гукальнага спеву (запауняючы i засвойваючы сезонную прастору
вясны-лета, адчалавечы гукавы тэкст, праз моцны, голасны спеу, сi-
лу гучання, праз выкарыстанне пазагаласавых узмацняльных сродкау,
выконвау таксама функцыю адгону зiмы, абярогу вяснова-летняга ка-
ляндарнага кантынууму)7.

Поруч з мiфасемантыкай сезонна-каляндарнай змены, абрадава-пе-
сенны комплекс “гукання вясны” рэалiзуе не менш значную тэмпа-
ральную памежна-пераходную мiфасемантыку.

У гэтай сувязi звяртае на сябе увагу у першую чаргу светлавы
код мiстэрыi, у тым лiку наяуны у ëй мiфапаэтычны сюжэт

барацьбы цемры – святла. Апошнi праяуляецца у сутачна-часа-
вай прымеркаванасцi абрадавых дзеяу да мяжы дня i ночы / ночы
i дня. “Гуканне вясны” дастасоувалася, як правiла, да часу пасля захо-
ду сонца: “гукаюць вясну кожны вечар, пачынаючы з дня Звеставан-
ня” (Рагачоускi павет)8; у Барысаускiм павеце пасля Пасхi моладзь,
збiраючыся на узгорках, аж да Мiколы, “гукала вясну” “па вечарах”;
абрад сустрэчы вясны з Вясноукай там жа спрауляуся таксама пад ве-
чар9; у Чэрыкаускiм павеце дзяучаты паляць ля лазнi мялле, спяваючы
вяснянкi, усякую вiчарыну аж да васкрэсных днëу10; у Гомельскiм па-
веце з 25 сакавiка дзяучаты, разабраушыся гуртамi, спявалi вяснянкi
да позняй ночы11; па звестках З. Радчанка, вяснянкi на Гомельшчыне
з сакавiка пачынаюць спяваць амаль кожны вечар да позняй ночы12;
у Горацкiм павеце спяваць заклiчкi на Благавешчанне збiралiся пас-
ля абеднi13. Параун. з сучаснымi запiсамi: вясну пяëм аж да вечара

6 Г. Барташэв iч, Л. Салавей, Веснавыя песнi, Мiнск 1979. Тут i далей пры
спасылцы на запiсы песень з гэтага выдання у дужках падаецца скарочана назва
выдання i нумар тэксту.
7 У. С iв iцк i, Традыцыя гукання вясны у беларусау: мiфасемантыка сезонна-ка-
ляндарнай змены, [у:] Беларускi фальклор: Матэрыялы i даследаваннi. Зборнiк наву-
ковых прац. Вып. 2, Мiнск 2015, с. 7–31.
8 Е. Романов, Белорусский сборник. Вып. 8. Быт белоруса, Вильна 1912, с. 147.
9 А. Богданович, Пережитки древнего миросозерцания у белорусов. Этногра-
фический очерк, Гродна 1895, с. 102, 105.
10 А. Лозка, Гульнi, забавы, iгрышчы. 2-е выд., Мiнск 1996, с. 139.
11 П.Шейн, Материалы для изучения быта и языка русского населения Северо-За-
падного края, т. 1. ч. 1, Санкт-Петербург 1887, с. 125.
12 А. Гурск i, А. Л iс, Земляробчы каляндар: Абрады i звычаi, Мiнск 1990, с. 344.
13 А. Лозка, Гульнi, забавы, iгрышчы..., с. 149.

(Чэрвеньскi раëн Мiнскай вобласцi); на Палессi, паводле запiсау кан-
ца ХХ ст., вяснянкi на Благавешчанне адразу пасля абеду можна спе-
вать14. У iншых славянскiх народау тыпалагiчныя “гуканню вясны”
дзеi таксама прымяркоувалiся да мяжы дня i ночы. Так, у заходняй
i пауднëва-усходняй Балгарыi дзяучаты i хлопцы, спрауляючы абрады
на зора, спяваць песнi за сялом выходзiлi з цямном15.

Сакральна маркiраванай у кантэксце каляндарна-пераходнай мi-
фапаэтыкi барацьбы цемры – святла у «гукальных» рытуалах высту-
пае поунач. Так, паводле уяулення, зафiксаванага у Добрушскiм раëне
Гомельскай вобласцi, калi (у перыяд “гукання вясны” – У. С.) хто
спаць не ляжа, а дачакаецца поуначы, пойдзе на перакростак i на неба
глядзiць. А там ужо вясна з зiмой сустракаецца. Зiма, значыць, у шу-
бе, старая, з нагi на нагу перамiнаецца, глядзiць нядобра так з-пад
iлба. А вясна – дзяучына прыгожая, у адзеннi белым далжна быць,
з вянком на галаве, iдзе, танцуючы, улыбкай квiтнее – прыгожа вель-
мi. Так яны сустрэнуцца, паглядзяць адна на адну, а зiма ужо слабая,
не можа вясны перамагчы, i расходзяцца у розныя стораны. Зiма сiл
набiраецца да наступнай сустрэчы, а вясна ужэ, значыць, сейчас бу-
дзет правiць (запiсана ад Грамыка Ганны Серафiмауны, 1929 г. н.)16.
Каля поуначы напярэдаднi свята Сарака мучанiкау i Благавешчан-
ня сербскiя дзяучаты распальвалi касцëр ранило, пачынаючы спяваць
спецыяльныя песнi.

Сюжэт барацьбы цемры – святла у дзеях “гукання вясны” вiда-
вочна iзафункцыянальны пераходнай мiфалагеме “сонца у iншасвеце”:
падобна сонцу, у змаганнi праз усю ноч, наблiжалася з iншасвету вяс-
на. У пауднëвых славян зафiксаваны характэрныя рытуалы сустрэчы
вясны цi не на працягу усëй ночы: у Чыпраускай акрузе Балгарыi на-
пярэдаднi Сарака мучанiкау групы дзяучат, выходзячы у процiлеглых
накiрунках за сяло, распальвалi кастры i да першых пеуняу право-
дзiлi ноч за работай i цiхiмi размовамi, пасля чаго пачыналi спяваць17;
у сербау спрауляць абрад сустрэчы вясны на ранило дзяучаты па сëлах

14 Т. Агапкина, Звуковой образ времени и ритуала (на материале весенней об-
рядности славян)..., с. 28.
15 Календарные обычаи и обряды в странах зарубежной Европы, конец ХIХ – нач.
ХХ в.: Весенние праздники, Москва 1977, с. 278.
16 В. Новак, Каляндарна-абрадавая паэзiя Гомельшчыны (да праблемы лакальнага,
рэгiянальнага, агульнанацыянальнага у фальклоры), Гомель 2001, с. 120–121.
17 Т. Агапкина, Звуковой образ времени и ритуала (на материале весенней об-
рядности славян)..., с. 28–29.

звечара збiралiся у дзвюх-трох хатах; гаспадар дома рыхтавау у та-
кiм разе штонайлепшую вячэру, пасля якой дзяучаты ладзiлi карагод
i спявалi песнi да першых пеуняу; пры крыку апошнiх яны выбягалi на
падворак, на вулiцу i старалiся узлезцi на дахi хат цi iншых пабудоу
i седзячы там спявалi песнi18. Рытуалы “гукання вясны”, якiя б адбы-
валiся непасрэдна праз усю ноч, у беларусау адзначаюцца спарадыч-
на, параун.: Аж да самого ранку, паводле сучасных запiсау, клiкалi
вясну у в. Хiльчыцы Жыткавiцкага раëна Гомельскай вобласцi19. Ад-
нак масленкавы песенны сюжэт позняга, “да свету”, гуляння маладой
замужнiцы, магчыма, на падобны этнаграфiчны факт указвае, тым
болей, што тэма заклiкання вясны для свята Масленiцы арганiчная:
На вулiцы дзеукi гулялi, // Пра мяне, маладу, гукалi: // Што у мяне
малады муж лiхi, – // На вулку гуляць не пусцiу. // А хоць пусцiу –

позненька: // Усе дзевачкi розненька. // А я выйду i гукну, // Усiх дзе-
вак сазаву, // Звонкага музыку я найму // I буду гуляць да свету, //
Аж да позняга абеду!20.

Прымеркаванасць “гукання вясны” да мяжы ночы i дня канстатуе
таксама i сезонна-каляндарную змену – перамогу вясны як перамогу
святла па аналогii змены ночы днëм (параун. у рускай першавеснавой
прыгаворцы: “Зима убегает ночами”). Магчыма, найперш канцэпт пе-
рамогi вясны – экспансii сонечнага святла вызначае прымеркаванасць
рытуалау заклiкання вясны да усходу сонца, крыку першых пеуняу
у пауднëвых славян21, да ранiцы у беларусау. Параун.: у Цэнтраль-
ным Палессi, па запiсах канца ХХ ст., дзяучаты на Благавешчанне
збiралiся групамi ранiцай, кожная група на сваëй вулiцы цi хутары,
пасля чаго пачыналi спяваць вяснянкi, стараючыся распачаць як мага
раней, каб апярэдзiць iншых22.

18 Е. Аничков, Весенняя обрядовая песня на Западе и у славян, ч. 1..., с. 96.
19 В. Новак, Аб сучасных асаблiвасцях фальклорна-мiфалагiчнай спадчыны Го-
мельскага Палесся (на матэрыяле абраднасцi i паэзii гукання вясны), [у:] Гiсто-
рыя, культуралогiя, мастацтвазнауства: Матэрыялы III Мiжнароднага кангрэса
беларусiстау “Беларуская культура у дыялогу цывiлiзацый”, г. Мiнск, 21–25 мая,
4–7 снежня 2000 г., Мiнск 2001, с. 270.
20 А. Богданович, Пережитки древнего миросозерцания у белорусов..., с. 100.
21 Гл.: Календарные обычаи и обряды в странах зарубежной Европы, конец ХIХ –
нач. ХХ в.: Весенние праздники..., с. 283; Т. Агапкина, Звуковой образ времени
и ритуала (на материале весенней обрядности славян)..., с. 27–29, 36; Е. Аничков,
Весенняя обрядовая песня на Западе и у славян, ч. 1..., с. 96.
22 Т. Агапкина, Звуковой образ времени и ритуала (на материале весенней об-
рядности славян)..., с. 28.

Суадносячыся у сваiм тэмпаральным пераходзе з сонцам, у кожны
цыклiчна-часавы перыяд у змаганнi праходзячы праз iншасвет, вяс-
на, згодна з мiфапаэтычным светаразуменнем, мела патрэбу у дына-
мiчнай дапамозе з боку людзей, таму актуальна у дзеях “гукання вяс-
ны” праяуляе сябе мiфапаэтычны iмператыу выхаду насустрач

вясне у iншасвет – па-за межы прафанна-звыклага за зiму

локуса паселiшча-хаты цi у сакральныя месцы у самiм пасе-

лiшчы-хаце з мэтай магiчна-акцыянальна аблегчыць прыход

вясны.

Характэрныя у гэтым сэнсе згаданыя вышэй у кантэксце сезон-
на-каляндарнай змены палескiя рэгламентацыi вынасу “гукальнага”
спеву-голасу з хаты на вулiцу на Благавешчанне (Ад Стрэчення вëсну
пець пачыналi толькi у хаце, варуючыса, а ад Благавешчання ужэ на
вулiцы дзеукi пеюць, галасiста, як нiколi вëсну гукаюць (Хойнiцкi раëн
Гомельскай вобласцi)23; На Благовещенне першый раз так встреча-
ем вэсну, а до того нэ маеш права спэвать на дворе24), а таксама
пашыраная на Беларусi традыцыя праводзiць ноч на Благавешчан-
не па-за звыклай прасторай хаты (Дауней дзеукi у благавешчанскую
ноч спалi у клецi цi у сараi, цi на двары на калëсах – там, дзе нi-
ма паталка, бо на паталку зверху пясок насыпаны, пад iм цяжка.
Ета каб лëгка жыць было iм (в. Белы Камень Касцюковiцкага раëна
Магiлëускай вобласцi); у в. Белая Дуброва таго ж раëна дзяучаты на
Благавешчанне спалi на вулiцы, такiм чынам нiбыта падтрымлiваючы
вясну, спрыяючы надыходу цяпла)25.

Акцыянальна разгорнута “гукалi вясну” на Беларусi непасрэдна
па-за межамi звыклай за зiму прасторы паселiшча-хаты, збiраючыся за
вëскай, на аколiцы (Гомельскi павет)26; на прасторным лузе27; у лесе;
за вëскай у лузе цi у полi (Лельчыцкi раëн Гомельскай вобласцi); на
узгорках (агульнапашыранае). Параун. у балгарау: за сялом; у лесе цi
у полi28; у лесе на паляне; у розных канцах сяла29.

23 Тамсама, с. 21.
24 Тамсама, с. 26.
25 Т. Варфаламеева, Традыцыйная мастацкая культура беларусау, т. 1: Ма-
гiлëускае Падняпроуе, Мiнск 2001, с. 56.
26 А. Гурск i, А. Л iс, Земляробчы каляндар: Абрады i звычаi..., с. 344.
27 Тамсама, с. 335.
28 Календарные обычаи и обряды в странах зарубежной Европы, конец ХIХ – нач.
ХХ в.: Весенние праздники..., с. 278.
29 Т. Агапкина, Звуковой образ времени и ритуала (на материале весенней об-
рядности славян)..., с. 27–29, 36.

Iншасветна пазначаныя сакральныя цэнтры сустрэчы вясны маглi
змяшчацца i у самiм локусе паселiшча-хаты. У якасцi такiх цэнтрау
у беларусау шырока выступалi стагi, лазнi, гумны, хлявы, пунi, са-
раi, дрывотнi. Е. Р. Раманавым зафiксаваны звычай дзяучат спяваць
вяснянкi на прызбах хат30; Р. Зянкевiч зауважае, што на Пiншчыне,
“гукаючы вясну”, моладзь збiралася купкамi каля хатак31. Пачынаю-
чы “гукаць вясну” ад Грамнiц, аж да Благавешчання вяснянкi-заклiч-
кi на Палессi, па сведчаннi А. К. Сержпутоускага, варуючыса, спявалi
наогул у хаце.

Iмператыу выхаду рытуальнiкау насустрач вясне у iн-

шасветную прастору практычна ва усiх выпадках лагiч-

на ускладняуся мiфапаэтыкай руху насустрач вясне у iн-

шасвеце, што на акцыянальным роунi выражалася у перамяшчэннi
“гукальнiкау” угору, уверх, на высокiя месцы: на узгоркi, дахi пабудоу,
на азяроды, дрэвы, склады дроу i да т. п. У гэтым кантэксце цi-
кавае характэрнае спалучэнне памежна-пераходнай i стваральна-па-
буджальнай мiфалогiкi у звычаi “клiкаць вясну” на Масленым тыднi
на Тураушчыне: Сыры бралi i с сыр’мi у руках на зероды лезлi. I вëсну
ту поëм на зеродах (Жыткавiцкi раëн Гомельскай вобласцi)32. Ма-
гiю наблiжэння стваральных дзëн вясны выражалi таксама падкiдван-
нi рытуальнiкамi угору кавалачкау сыру, масла, яек, арнiтаморфнага
печыва (жауранкау, птушачак, чыбрыкау, кулiкоу i iнш.).У в. Хiльчы-
цы Жыткавiцкага раëна Гомельскай вобласцi абавязковым элементам
“гукання вясны” было падкiдванне кожным з удзельнiкау кусочкау сы-
ру, масла, яец уверх з наступным прыгаворам: “Гу, весна, гу, красна!
На табе яечка, сыра, маслечка, шоб быстрэй лето прынесла, сонце
прывела”, а посля только ужэ емо. Потом зноу спеваем, танцуем аж
да самого ранку33.

З алюзiямi перамяшчэння па iншасвеце звязаны, па усëй бачна-
сцi, некаторыя лiмiнальныя абрысы гукальнiкау, у тым лiку матывы
пераапранання дзяучат, разняволеныя паводзiны хлопцау, iх спробы
перашкодзiць рытуальнiцам.

30 А. Лозка, Гульнi, забавы, iгрышчы..., с. 139.
31 А. Гурск i, А. Л iс, Земляробчы каляндар: Абрады i звычаi..., с. 283.
32 Материалы к Полесскому этнолингвистическому атласу. Опыт картографи-
рования, [в:] Славянский и балканский фольклор, Москва 1986, с. 36.
33 В. Новак, Аб сучасных асаблiвасцях фальклорна-мiфалагiчнай спадчыны Гомель-
скага Палесся (на матэрыяле абраднасцi i паэзii гукання вясны)..., с. 270.

Класiчнай акцыяй своеасаблiвага роунанакiраванага (насустрач)
руху (i чалавека, i вясны) у iншасвеце з’яуляецца сустрэча вясны
на узгорках-узвышшах. На Гомельшчыне, паводле запiсау Е. Р. Ра-
манава, выходзiлi з вëсак, iшлi на блiжэйшую горку, дзе i заклiкалi
вясну34; пра “гуканне вясны” на узгорках у тым жа рэгiëне згадвае
i З. Радчанка. У вв. Букча i Тонеж Лельчыцкага раëна Гомельскай
вобласцi, паводле запiсау А. Ю. Лозкi, ходзячы чыркаваць (= “гу-
каць вясну”), знаходзiлi за вëскай высокiя месцы, цëплыя узгоркi, там
частавалiся i спявалi35. Параун. у вяснянцы: Благаславi, Божа, //
На узгорачку сесцi // Вясну загукацi, // Лецечка адмыкацi, // Зi-
му замыкацi (ПБЗК, 114)36. Узгорак-узвышша са сваëй канстытуцы-
янальнай iдэяй руху уверх, як найблiжэйшая у свядомасцi спрадвеч-
нага земляроба да iншасвету-неба кропка зямлi37, паусюдна на Бела-
русi выступау у якасцi сталага локуса сустрэчы вясны. Паводле запi-
су, зробленага у Рэчыцкiм раëне Гомельскай вобласцi ад перасяленкi
з в. Масаны Хойнiцкага раëна той жа вобласцi, на Масленiцу як ужо
зiму правадзiлi, пачыналi у галосы iграць, гэта значыць галасiць па
зiме. А потым хадзiлi на месцы высокiя глядзець, цi далëка вясна, цi
доуга шчэ ëй iсцi да нас38.

Дахi лазняу, гумнау, хлявоу, пуняу, сараяу, хат, вярхi стагоу,
складоу дроу выступалi па сутнасцi функцыянальнымi заменнiкамi
узгорка-узвышша як локуса сустрэчы вясны. Рытуальны рух уверх
– на вышэйзгаданыя пабудовы i аб’екты iзафункцыянальны у межах
паселiшча руху на узгорак.

Актуальнасць лазнi як локуса сустрэчы вясны вызначалася най-
перш семiятызацыяй яе у сувязi з назапашваннем, захаваннем цяп-
ла i вытворчымi працэсамi апрацоукi iльну. Гукальны агонь, што
распальвауся ля лазнi, быу прызначаны таму як для знiшчэння зiмы,
так i для магiчнага заклiкання веснавога цяпла. У Чэрыкаускiм павеце
дзяучаты, гукаючы вясну, гуртавалiся ля лазняу, збiралi мялле, каст-
рыцу ад iльну i пянькi, палiлi усë гэта на кастры, ля якога i спявалi ве-

34 А. Лозка, Гульнi, забавы, iгрышчы..., с. 139.
35 Тамсама, с. 114.
36 А. Л iс, Паэзiя беларускага земляробчага календара, Мiнск 1992. Тут i далей пры
спасылцы на запiсы песень з гэтага выдання у дужках падаецца скарочана назва
выдання i нумар тэксту.
37 Б. Рыбаков, Язычество древних славян, Москва 1981, с. 285.
38 I. Штэйнер, В. Новак, Фальклорна-этнаграфiчная i лiтаратурная спадчына
Рэчыцкага раëна, Мiнск 2002, с. 112.

чарамi вяснянкi39; на Мсцiслаушчыне, як прыдзе Благавешчанне, дык
дзеукi, хлопцы (i маладзiцы, але мала) iдуць дзе высока, дровы цi мял-
ля каля лазнi паляць, узлезуць, садзяцца i гукаюць вясну (запiсана
ад мацi М. Гарэцкага)40. Па назiраннях Н. А. Крынiчнай, лазня ва
усходнiх славян асэнсоувалася як сакральная прастора, дзе вызнача-
лася i праграмавалася будучыня (тут адбывалiся калядныя варожбы,
да лазнi прыходзiлi “слухаць” – па гуках з цiшынi – свой лëс на будучы
год i iнш.)41. Нельга абмiнуць таксама асэнсаванне усходнiмi славянамi
лазнi як медыятыунага цэнтра. Н. А. Крынiчная зауважае, што гэта
пабудова успрымаецца у тым лiку i як своеасаблiвы локус сувязi памiж
светамi, як сакральная прастора, дзе адбываецца таямнiца пераходу
да найважнейшых этапау жыццëвага цыклу. Тут пануе iдэя круга-
вароту, сцiраючы гранi памiж жыццëм i смерцю, быццëм i небыццëм,
рэальным i уяуным светам, памiж часовым i мiфiчным, прафанным
i сакральным, памiж былым, цяперашнiм i будучым42. Усë гэта уласна
i прадвызначала выбар лазнi як iншасветна пазначанага рытуальнага
аб’екта у гукальных дзеях.

Iншасветна-сакральная у межах паселiшча пазначанасць гумна як
локуса сустрэчы вясны вынiкала у першую чаргу з уяуленняу пра
гэтую пабудову як змесцiва дабра – дастатку земляроба. У Гомель-
скiм павеце з дня Благавешчання дзяучаты збiралiся гуртамi i iшлi
на узвышаныя месцы або збiралiся каля гумнау, падсцiлалi салому
i, пасеушы на яе, спявалi да позняй ночы веснавыя песнi43; паводле
Е. Р. Раманава, тамсама дзяучаты выходзiлi да гумнау, забiралiся
на дахi i, седзячы на iх, спявалi вяснянкi, заканчваючы кожны ра-
док выклiчнiкам Гу!44. У Горацкiм павеце, згодна з П. В. Шэйнам,
сустракаць вясну выходзiлi на Благавешчанне пасля абеднi: дзяучаты
збiралiся у гурты, узлазiлi на стрэхi гумнау i спявалi заклiчкi. Яс-
кравую сувязь “гукання вясны” на дахах гумнау як у iншасветным
локусе з земляробчай прадукавальнай семiятызацыяй гумна выяуляе

39 А. Лозка, Гульнi, забавы, iгрышчы..., с. 139.
40 Г. Барташэв iч, Л. Салавей, Веснавыя песнi..., с. 499.
41 Н. Криничная, Русская народная мифологическая проза: Истоки и полисеман-
тизм образов, т. 1: Былички, бывальщины, легенды, поверья о духах-«хозяевах»,
Санкт-Петербург 2001, с. 40.
42 Тамсама, с. 83, 85.
43 П.Шейн, Материалы для изучения быта и языка русского населения Северо-За-
падного края, т. 1. ч. 1..., с. 125.
44 А. Лозка, Гульнi, забавы, iгрышчы..., с. 139.

той факт, што дзяучаты-рытуальнiцы падчас спевау бiлi загадзя куп-
ленымi булкамi адна аб адну45. Заклiкалi вясну у гумне i гойдаючы-
ся на арэлях. Такая традыцыя “гукання” зафiксавана пераважна ва
усходняй частцы Беларусi на Саракi i у перыяд прымеркаваны да свя-
та. Так, у Магiлëускiм Падняпроуi на Саракi збiралiся у гумнах, пу-
нях i калыхалiся: Вяроуку украдзем у бацькоу, лапцi абуем i гарцу-
ем дзень, акалеушы46; у Барысаускiм павеце на Саракi моладзь збiра-
лася у гумнах, дзе ладзiла арэлi; прыносiлi з сабой печыва-“жауран-
кау” i увесь дзень праводзiлi у гойданнi на арэлях, спяваючы весна-
выя песнi, выклiкаючы вясну47. Выкарыстанне арнiтаморфнага печыва
Саракоу –жауранкау – у падобных дзеях, з аднаго боку, яуна узмацняе
пераходную семантыку гойдання на арэлях48 мiфалогiкай палëту як
спосабу пераадолення мяжы “таго” i “гэтага” светау, а з другога
боку, сцвярджае мiфасемантыку гумна як месца “хлебнага” дастат-
ку. Параун. з рытуаламi заклiкання вясны у гумне, ля гумна i да
т. п. з “жауранкамi” у рускiх49.

Ва усiх рытуалах руху угору, уверх, на высокiя месцы абрадава-пе-
сенны комплекс “гукання вясны”, акрамя памежна-пераходнай мiфа-
паэтыкi, дэманструе натурфiласофскую iдэю сезонна-каляндарнай зме-
ны зiмы вясной-летам. На думку Д. К. Зяленiна, выхад на гару пры
“гуканнi вясны” – гэта магiчны сiмвал гаспадарання над паветранай
прасторай50.

Iмператыу выхаду насустрач вясне у iншасветна-са-

кральную прастору дапауняецца мiфалагiзацыяй рытуальных

iншасветных локусау як локусау уласна прасторава-часава-

га пераходу. Асаблiва пазначанымi у беларусау выступалi пры гэтым
дрэвы i вада – традыцыйныя локусы каляндарнага перамяшчэння мi-
фалагiчных персанажау.

45 Тамсама, с. 149.
46 Т. Варфаламеева, Традыцыйная мастацкая культура беларусау, т. 1: Ма-
гiлëускае Падняпроуе..., с. 53.
47 А. Богданович, Пережитки древнего миросозерцания у белорусов..., с. 101.
48 Т. Агапкина, Концепт движения в обрядовой мифологии славян (на материале
весеннего календарного цикла), [у] Концепт движения в языке и культуре, Москва
1996, с. 227–228.
49 А. Страхов, Культ хлеба у восточных славян, München 1991, с. 109–110, 113;
А. Некрылова, Круглый год. Русский земледельческий календарь, Москва 1991,
с. 135–137.
50 Д. Зеленин, Восточнославянская этнография, Москва 1991, с. 390.

“Гуканне вясны” пры вадзе, ля рэк, азëр i пад. шырока зафiкса-
вана на Беларусi. У кантэксце медыятыунасцi локуса вады, а таксама
у сувязi з iнтэнсiунай метэаралагiчна-клiматычнай дынамiкай змены
зiмы вясной (“Вясна красна, вясна красна наступае, // Вадой лугi, ва-
дой лугi залiвае, // Што не прайсцi, што не прайсцi, не праехаць, //
Свайго роду, свайго роду не праведаць. // Ой, вясною, ой, вясною –

за вадою” (ПБЗК, 141)) рытуальна маркiраванай выступае, як правi-
ла, рухомая, бягучая вада расталага снегу, вада рэк, разлiвау. Спяваць
вяснянкi на Беларусi пачыналi, наогул, як растае снег на Благаве-
шчанне51; спявалi iх, калi у чоунах плавалi52, на плаваючых па вадзе
дрэвах, вываратах i да т. п. У некаторых мясцовасцях групы-хоры
спеуна “гукалi вясну”, пераклiкаючыся з супрацьлеглых берагоу ра-
кi. Параун. на Смаленшчыне: Ну, вясну гукаюць: у нас речка большая
разольëтся, – коло речки поють!.. (в. Стайкi Хiславiцкага раëна)53.
“Гуканне вясны” пры вадзе вядома таксама сербам (у Вербную нядзе-
лю абрад на ранило спрауляуся у сербау пры вадзе: дзяучаты вадзiлi
карагод, гулялi i спявалi каля рэчак i крынiц54). У рускiх (Буйскi па-
вет Кастрамской губернi) дзяучаты заклiкалi вясну ураннi, стоячы па
пояс у вадзе, або ля палонкi55. У Курскай губернi пры веснавым раз-
лiве рэк Сейма, Тускара i Крыуца спраулялася свята “кулiкоу”, якое
заключалася у катаннi на лодках з песнямi. Кiданне пры гэтым у ва-
ду арнiтаморфнага печыва-“кулiкоу” сведчыць аб успрыманнi вады як
локуса пераходу вясны, гл., напрыклад, у заклiчцы: Летел кулик //
Из заморья, // Принëс кулик // Девять замков. // – Кулик, кулик! //
Замыкай зиму, // Отпирай весну, // Тëплое лето56.

Абрады “гукання вясны” ля вады у Падняпроуi i Усходнiм Палес-
сi нярэдка рауназначна рэалiзоувалi як семантыку каляндарнага пе-
раходу, так i семантыку сезонна-каляндарнай змены. У рытуальных
практыках выяуляецца мiфапаэтыка сезоннага знiшчэння – спальван-
ня зiмы (гл. спальванне саломы, сухога сучча, лялькi зiмы). У Красна-
польскiм раëне Магiлëускай вобласцi на Благавешчанне гукаць вясну

51 З. Мажэйка, Т. Варфаламеева, Песнi Беларускага Падняпроуя, Мiнск 1999,
с. 381.
52 А. Лозка, Гульнi, забавы, iгрышчы..., с. 116–117.
53 О. Пашина, «Борона», [в:] Мир звучащий и молчащий: Семиотика звука и речи
в традиционной культуре славян, Москва 1999, с. 321.
54 Е. Аничков, Весенняя обрядовая песня на Западе и у славян, ч. 1..., с. 99.
55 Д. Зеленин, Восточнославянская этнография..., с. 390.
56 А. Страхов, Культ хлеба у восточных славян..., с. 109–110.



АБРАДАВА-ПЕСЕННЫ КОМПЛЕКС «ГУКАННЯ ВЯСНЫ» У ФАЛЬКЛОРЫ... 361

моладзь выходзiла з розных вëсак да ракi – па адзiн бок i па другi.
Да свята спляталi вялiкiя кошыкi з лазы, клалi у iх сучча, на яго –

куль саломы, паверх якой – бохан хлеба. У хлеб устаулялi запаленую
свечку i накiдвалi вяночак з саломы i каляровай паперы. Куль сало-
мы падпальвалi i пускалi па рэчцы. Куль саломы сiмвалiзавау зiму.
Спальванне гэтага “чучала зiмы” суправаджалася гукальнымi пера-
певамi з розных берагоу; тут жа ладзiлi гульнi, вадзiлi карагоды57.
Iнфарманты з в. Белы Камень Касцюковiцкага раëна Магiлëускай воб-
ласцi згадвалi: на Благавешчанне бяром сухое сучча, цалафанам яго
абернем, потым на яго – чучала з саломы. Ета чучала як бы “зiма”.
Запальваем яго, кiнем у ваду, адпiхнëм ад берага i яно плывець. А мы
iдзем па берагу i спяваем. Калi гэта чучала гарыць i далëка плывець
па ряке, то харошае лета будзiць i нiкуды хазяiн, якi запальвау чуча-
ла, ня уедзiць i доуга жыць будзiць58. Разам з тым, знiшчэнне старога
часу (зiмы) карэлiруе у абрадзе з мiфалогiкай барацьбы – пераможна-
га руху у iншасвеце-вадзе сонечнага святла (= вясны): гл. пусканне
агню па вадзе, а таксама прычынна-вынiковую сувязь прыкметы: калi
лялька зiмы гарыць i далëка плыве па рацэ, то харошае лета будзiць.
Характэрна, што “чучала зiмы” можа быць заменена у абрадавай дзеi
колам – яскравым сiмвалам сонца: у булку хлеба ставiлi запаленую
свечку i накiдвалi вяночак з саломы i каляровай паперы. У в. Палессе
Чачэрскага раëна Гомельскай вобласцi пры благавешчанскiм “гукан-
нi вясны” звязуюць плот, на гэты плот ложуць калясо старое, за-
пальваюць i пускаюць па рэчкi i iдуць з песнямы i пяюць эту самую
вясну. Iдуць з песнямы у край сяла, прыходжуюць патом на мост,
там пяюць i абратна дальшы. Устрычаюцца два сяла, улiцы. I праз-
нiк59. З мiфалогiкай барацьбы – пераможнага руху у iншасвеце-вадзе
сонечнага святла у разглядаемых рытуалах паяднаны актуальныя па-
буджальна-стваральныя (прадукавальныя) канцэпты, на што указвае
звязанасць атрыбутыкi “агню на вадзе” з атрыбутыкай хлеба. Так,
абрадавай асаблiвасцю “гукання вясны” у Кармянскiм р-не з’яуляецца
звычай пускання па вадзе “дошчачкi”, на якую клалi хлеб i запаль-
валi свечку60. У в. Акшынка Веткаускага раëна Гомельскай вобласцi,

57 Т. Варфаламеева, Традыцыйная мастацкая культура беларусау, т. 1: Ма-
гiлëускае Падняпроуе..., с. 58.
58 Тамсама, с. 57–58.
59 Г. Барташэв iч, Беларуская народная паэзiя веснавога цыкла i славянская
фальклорная традыцыя, Мiнск 1985, с. 20.
60 В. Новак, Аб сучасных асаблiвасцях фальклорна-мiфалагiчнай спадчыны Гомель-
скага Палесся (на матэрыяле абраднасцi i паэзii гукання вясны)..., с. 266.

гукаючы на Благавешчанне вясну, жанчыны i дзяучаты апраналiся
у прыгожае адзенне, iшлi на рэчку, на ваду, бралi з сабой хлеб-соль
(адразалi кусочак хлеба, соль уторкнуць туды) i кiдалi у ваду, каб
плыу61.

Уяуленнi пра дрэва як локус пераходу вясны выступаюць у пашы-
раных ва усходнiх i пауднëвых славян абрадах «гукання вясны» пры
дрэвах, у лесе i да т. п.62 Найбольш выразным падаецца пры гэтым
звычай залазiн рытуальнiкау на дрэва (= рух ва уласна локус сустрэ-
чы вясны): На Маснiце спавалi хадзiлi. Залазiлi на дзераво дзяучата,
каб далëко чуцi было. I уж тады спавают, аж трашчыт дзераво
(в. Роубiцк Пружанскага раëна Брэсцкай вобласцi)63; Заклiкалi вясну,
дак гэта ужо лазiлi на бярозу да кiдалi кастрыцу. Вечар рабiлi, яечкi
спякуць. Хоць i малыя, але ужо збiраюцца у кучу. Пелi «Вясна, што
ты нам прынясла» (в. Рачэнь Любанскага раëна Мiнскай вобласцi)64.

Медыятыунасць дрэва у першавеснавых абрадах верагодна вы-
нiкае з архетыпiкi яго як Восi сусвету, Сусветнага дрэва, Сусветна-
га стаупа65 – канала сувязi «таго» i «гэтага» светау, па якiм, згод-
на з архаiчнымi вераваннямi, ажыццяуляецца перамяшчэнне мiфала-
гiчных сутнасцей, на якiм запраграмаваны у тым лiку каляндарныя
змены. У кантэксце рэалiзацыi падобных мiфалагiчных асацыяцый
можна разглядаць матывы ушанавання рытуальнага дрэуца у ма-
сленкавых/стрэчаньскiх абрадах «гукання вясны» – «веснаваннях»,
пашыраных галоуным чынам на Браншчыне i Гомельшчыне66. На
Тураушчыне (Гомельская вобласць), у прыватнасцi, абрады веснаван-
ня у апошнi дзень Масленiцы суправаджалiся хаджэннямi з «ëлачкай»
або вакол упрыгожанага дрэва з прыгатаваннем пачастунку i каравая:

61 В. Новак, Перспектывы палявой фалькларыстыкi, [у:] Комплекснае даследа-
ванне фальклору i этнакультуры Палесся: Матэрыялы II Мiжнароднай навуко-
вай фальклорна-этналiнгвiстычнай канферэнцыi, г. Мiнск, 14–15 красавiка 2005 г.,
Мiнск 2005, с. 218.
62 А. Лозка, Гульнi, забавы, iгрышчы..., с. 113–114; А. Страхов, Культ хлеба у во-
сточных славян..., с. 109–115; А. Некрылова, Круглый год. Русский земледельче-
ский календарь..., с. 135–137; Т. Агапкина, Звуковой образ времени и ритуала (на
материале весенней обрядности славян)..., с. 36.
63 Т. Агапкина, Этнографические связи календарных песен. Встреча весны в об-
рядах и фольклоре восточных славян, Москва 2000, с. 193–194.
64 Г. Барташэв iч, Л. Салавей, Веснавыя песнi..., с. 509.
65 М. Элиаде, Космос и история..., с. 154–155.
66 Т. Агапкина, Этнографические связи календарных песен. Встреча весны в об-
рядах и фольклоре восточных славян..., с. 20–21.

(...) I веснавалi хадзiлi. Робылi ëлкi, квiткамi украшалi, наверх свеч-
ку ставiлi, с этыя ëлкой запрагалi i ездзiлi по дзерэуне (Лельчыцкi
раëн Гомельскай вобласцi)67; Весну клiчуць... i ето ужэ пост, запу-
сты, i от тогды весну клiчуць дзецi... Дзецi беруць масло, сыр, яйцо,
выходзяць на улiцу, у садзiк i ето усе раскладають под яблынькою,
под грушкой; на кусты ленту вешаюць..., а потом за рукi поберу-
ца i кругом поють (ходзяць вакол дрэва. – У. С.), а потом ето усë
забiраюць у дом, дома ужэ п’юць квас з буракоу (Столiнскi раëн Брэс-
цкай вобласцi)68. У в. Тонеж Лельчыцкага раëна Гомельскай вобласцi
у абрадзе “гукання вясны” адзначаны абход двароу з упрыгожаным
дрэуцам: У самым пачатку вясны, як толькi пачынае таяць снег, дзе-
цi iдуць на якi-небудзь узгорак за вëскай i пачынаюць клiкаць вясну,
чыркаваць, г. зн. пець вяснянку: “Ой, чырачка-пташачка, не залятай
далечка...”. Яны упрыгожваюць цацкамi i кветкамi невялiкую елач-
ку, з якой ходзяць па дварах родзiчау i знаëмых i пяюць “Чырачку”,
а таксама новыя сучасныя песнi69.

Матывы ушанавання iпастасi Сусветнага дрэва (адпрауленне ры-
туалу ля адасобленага дрэва на узгорку, ахвяравальныя паднашэннi
дрэву, карагоды, абавязковая трапеза ля дрэва i iнш.), паяднаныя з се-
мантыкай дрэва як локуса пераходу вясны, пераканауча спалучаюцца
у абрадах сустрэчы вясны з рытуальным дрэуцам на Лельчыччыне
(Гомельская вобласць). Паводле запiсау А. Ю. Лозкi (1985 г.), у в. Ра-
дзiлавiчы Лельчыцкага раëна, ходзячы на Масленым тыднi з першы-
мi праталiнамi у лес “гукаць вясну”, дзяучаты плялi вянкi, упрыгож-
ваючы iх стужкамi, кветкамi, перазiмаваушымi журавiнамi; спяваю-
чы веснавыя песнi, водзячы карагоды, самы вялiкi вянок урачыста
ускладалi або закiдвалi на адзiнокую грушку цi бярозку, якая стая-
ла б на узгорку. Вакол дрэуца вадзiлi карагод з песнямi “Ой, венчэ,
мой венчэ”, “Ой, ужэ весна-весняначка”, “Бугай раве – на пашу хочэ”,
“Ой, поросцi, кропе” i iнш. Тут жа пад дрэуцам (!) на праталiне ся-
далi кругам i елi сыр, масла, кашу, вараныя яйкi; або: выходзiлi у лес
з упрыгожанай елачкай, спявалi веснавыя песнi; елачку з вянком хавалi
у лесе ад хлопцау, тыя яе шукалi i забiралi сабе вяночак70. Выбiраю-

67 Материалы к Полесскому этнолингвистическому атласу. Опыт картографи-
рования..., с. 36.
68 Тамсама, с. 39.
69 В. Новак, Аб сучасных асаблiвасцях фальклорна-мiфалагiчнай спадчыны Гомель-
скага Палесся (на матэрыяле абраднасцi i паэзii гукання вясны)..., с. 269.
70 А. Лозка, Гульнi, забавы, iгрышчы..., с. 113–114.

чы для “гукання вясны” 1 сакавiка якую-небудзь мясцiну каля бярозы,
з мэтай наблiзiць вясну, “каб хутчэй распусцiлася бяроза”, у в. Мiла-
шэвiчы Лельчыцкага раëна дзяучаты закiдвалi на дрэва вянкi, вадзiлi
карагоды, звалi вясну, затым iмкнулiся пазбiваць свае вянкi; абраная
дзяучына-Вясна, хаваючыся за бярозу, уступала з рытуальнiкамi у пе-
сенны дыялог: Вясна, вясна, што ты вунесла? – А я вунесла ста-
рым бабкам па гаршчочку, а малым дзеткам па яечку71. Параун. завi-
ванне дзяучатамi з мэтай хутчэйшага прыходу вясны бярозак стужка-
мi i ваджэнне вакол дрэуцау карагодау, распальванне вогнiшча i скокi
праз касцëр, пераклiчку дзвюх грамадак дзяучат памiж сабой, песен-
ны дыялог з Вясноукай як абрадавую адметнасць “гукання вясны”
у в. Глазаука Буда-Кашалëускага раëна Гомельскай вобласцi72.

Актуалiзацыя архетыпiкi дрэва-Восi сусвету як увасаблення вер-
ху-неба i уласна канала каляндарных зменау73, магчыма, ляжыць у ас-
нове беларускага вяснянкавага матыву вясна скацiлася па калочку
(ВП, 26–30). Дынамiка iншасветнага руху (“скацiлася”) па “калочку”
(= дрэве?!) – прыпечку-печы вясны у матыве, прынамсi, паядноуваецца
з семiятызацыяй сыходу зiмы, зiмовага снежнага покрыва як веснавога
распранання зямлi:

Вясна, вясна на калочку,
Не напрала на сарочку.
Вясна, вясна на прыпечку,
Не напрала на свiтачку.
Вясна, вясна да й на печы,
Не напрала да й на плечы (ВП, 26);

Да ужо ж вясна скацiлася,
Я прасцi хвацiлася.
Да ужо ж вясна на калочку,
Я й не прала на сарочку (ВП, 28).

Спалучэнне дрэва i даху хлява у функцыi локусау сустрэчы – пе-
раходу вясны можна бачыць, па усëй верагоднасцi, у абрадзе “гукання
вясны” у нядзелю Масленiцы, запiсаным У. М. Сысовым у в. Мiлашэ-
вiчы Лельчыцкага раëна:

71 В. Новак, Аб сучасных асаблiвасцях фальклорна-мiфалагiчнай спадчыны Гомель-
скага Палесся (на матэрыяле абраднасцi i паэзii гукання вясны)..., с. 268.
72 Тамсама, с. 268.
73 Гл.: Т. Агапкина, А. Топорков, К проблеме этнографического контекста
календарных песен, [в:] Славянский и балканский фольклор, Москва 1986, с. 77–79.

Еты дзень мацi варыць кашу, цесто мясiць, пячэ конiкi, iх кашой
той начыняе, замукi (замкi. – заувага збiральнiка.) такiя леп’iш. А мы
з дзеукамi збiраемся, в лес iдом да вырубаем ëлку, а ëлкi няма, то хвою.
Ëлку нараджаем, цветы вешаем туды, з бумагi цвятоу наробiм, нарадзiм,
капыткоу начапляем. Все ету ëлку бяром i етыя конiкi бяром, што мацi
напiчэ з цеста, яйца бяром i iдом, дзе якi пянëк вiсокi. А як нiма пiнька,
то мы на хлëу лезум i ту ëлку устауляем i спiваем:

– Гэй, вясна! – А я вунесла
Гэй, красна! Беленького пiрожка,
Што ты нам Краснiнько йечко
Процi лета Не-едалечко-о.
Ву-унесла-а? Гэй, вясна!..

Пойдум спiваты, а хлопцы прыйдуць ды крадуць ëлку, а мы ж не даëм.
От так спiваем, да i танцуем, вкруг ëлкi бегаем, да шмыгаем со хлëва до
долу, рогочам. Так гулялi одзiн дзень гэты перад постом74.

Элементы упрыгожвання дрэуца, а таксама памяшчэнне на яго печа-
ных з цеста, начыненых кашай “конiкау”, – усë гэта сведчыць, хутчэй
за усë, аб ушанаваннi у абрадзе паставы Сусветнага дрэва, на якiм
у памежны каляндарны час адбываецца зараджэнне (гл. сiмволiку ка-
шы (!)) новай структуры – вясны, ажыццяуляецца яе пераход з iнша-
свету.
Выразнiкам памежна-пераходнай мiфасемантыкi у тра-

дыцыi “гукання вясны” выступае семiятычны тэкст узрос-

тавых iнiцыяльна-пасвячальных рытуалау дзяучат.

На iнiцыяльна-дзявочыя элементы у рытуалах “гукання вясны”
звярнуу у свой час увагу М. В. Доунар-Запольскi. У Мазырскiм па-
веце, – пiсау этнограф, – захавауся яшчэ звычай “клiкаць вясну”.
Дзяучаты i жанчыны збiраюцца на вулiцы i дзе-небудзь пад плотам
спяваюць песнi, што i называецца “клiкаць вясну”. З’яуленне муж-

чыны прымушае iх адразу пераходзiць на iншае, менш прыкметнае
месца, дзе зноу працягваюць спяваць. Жартаунiкi-хлопцы паспява-
юць такiм чынам перагнаць iх з канца у канец вëскi не адзiн раз75.
Выключна жаночы характар “гуканняу вясны” пацвярджае паведам-
ленне карэспандэнта П. В. Шэйна з Гомельскага павета аб тым, што
хлопцы, у той час як дзяучаты, сабраушыся у гурты, на узвышшах
спявалi заклiчкi, з дудкамi i гармонiкамi увесь час пераходзiлi ад ад-

74 У. Сысоу, З крынiц спрадвечных, Мiнск 1997, с. 78.
75 А. Гурск i, А. Л iс, Земляробчы каляндар: Абрады i звычаi..., с. 352.

ной групы дзяучат да другой76, самi будучы, такiм чынам, па сутна-
сцi выключанымi з рытуальнага поля. Падобныя “гуканнi вясны” зна-
ходзяць паралелi у iнiцыяльна-пасвячальных першавеснавых абрадах
пауднëвых славян, прынамсi, у балгарскiх дзявочых звычаях лазара-
вання (лазаруване), баенеца (боенец) i да т. п., якiя спраулялiся ад дня
Сарака мучанiкау да Вербнай нядзелi, пераважна у Лазараву суботу77.

Дзявочыя iнiцыяльна-пасвячальныя “гуканнi вясны”, найверагод-
ней, з’яуляюцца алюзiямi прымеркаваных да перыяду Благавешчан-
ня архаiчных iнiцыяльных рытуалау прыняцця у матрыярхальную
раннеродавую абшчыну маладых жанчын-парадзiх (гл. выключанасць
з рытуалу хлопцау-мужчын, матывы барацьбы рытуальнiц з хлопца-
мi i да т. п.). У даследаваннях па гiсторыi народнага календара сцвяр-
джаецца, што 9 i 25 сакавiка у эпоху мезалiту славяне святкавалi днi
ушанавання Лады, як жаночага боства, а дзень Лады 9 сакавiка быу
святам амазонак-парадзiх. Жаночыя саюзы амазонак – рэалiя супер-
нiцтва сацыяльных груп жанчын i мужчын пры пераходзе ад матры-
ярхату да патрыярхату78.

У сувязi з вышэйсказаным звяртае на сябе таксама увагу звычай
беларусау спрауляць Ляльнiк, апiсаны А. К. Кiркорам79. Ладзячыся
22 красавiка – напярэдаднi Юр’я у гонар боства вясны Лялi-Лëлi i па
сутнасцi завяршаючы, такiм чынам, абрадава-песенную дзею “гукання
вясны”, Ляльнiк, з аднаго боку, утрымлiвае натурфiласофска-пантэi-
стычныя функцынальна-заклiкальныя элементы, звязаныя з ушана-
ваннем язычнiцкага боства: “дзяучаты збiраюцца з усëй вëскi на прас-
торным лузе”; Лялю-Вясну садзяць на падрыхтаваным узвышэннi на
зялëным дзëрне; узяушыся за рукi, дзяучаты акружаюць Лялю ка-
рагодам i спяваюць заклiчкi, – гэта i ëсць, па заувазе А. К. Кiрко-
ра, уласна заклiканне вясны. З другога боку, у абрадзе нельга не
бачыць i яуных адзнак дзявочых iнiцыяльна-пасвячальных звычаяу:
дзея трактуецца як выключна дзявочая; на Лялю са свайго асяроддзя
дзяучаты абiраюць абавязкова самую прыгожую, надзяюць на яе бе-

76 П.Шейн, Материалы для изучения быта и языка русского населения Северо-За-
падного края, т. 1. ч. 1..., с. 125.
77 Календарные обычаи и обряды в странах зарубежной Европы, конец ХIХ – нач.
ХХ в.: Весенние праздники..., с. 284–286.
78 В. Власов, Формирование календаря славян. Ранний период, [в:] Календарь
в культуре народов мира, Москва 1993, с. 114, 117.
79 А. Киркор, Следы язычества в празднествах, обрядах и песнях, [в:] Живопис-
ная Россия: Отечество наше в его земельном, историческом, племенном, экономи-
ческом и бытовом значении: Литовское и Белорусское Полесье: Репринтное вос-
произведение издания 1882 г., Минск 1993, с. 258–259.

лую кашулю, шыю, рукi i стан упрыгожваюць зелянiнай, на галаву
ускладаюць вянок з веснавых кветак (параун. з выбарамi i уборам
персанажа дзяучыны-“ваяводы” (войвода) у балгарскiх лазараваннях
дзяучат80); перад Ляляй кладуць зялëныя вянкi, хлеб, малако, яйкi,
масла, сыр, смятану (магчыма, дзявочая iнiцыяльная ахвяра (!) вы-
браннiцы (= Вясне цi яе дачцы)); Ляля-вясна дорыць дзяучатам вянкi
i частуе (магчыма, гэта рытуальнае маркiраванне новага сацыяльнага
статусу дзяучат); вянкi i травы, якiя былi на Лялi, захоуваюцца увесь
год да наступнага Ляльнiка (вiдаць, як знакi-атрыбуты новага сацы-
яльнага статусу дзяучыны). Iнiцыяльна-пасвячальныя рысы Ляльнi-
ка, наогул, выяуляюць тоеснасць семантызацыi персанажау Вясны i яе
дачкi Вясняначкi як мiфiчных апякунак дзяучат-рытуальнiц, што кла-
поцяцца аб выдачы апошнiх замуж аналагiчна Купалiнцы i яе дачцы81.

У пазнейшы (уласна земляробчы) час дзявочая iнiцыяльна-пасвя-
чальная зададзенасць падобных “гуканняу” ускладнялася характэр-
най для мiстэрый сустрэчы вясны мiфапаэтыкай пабуджэння прыроды
i соцыуму да веснавога пераутварэння. Каларытнае спалучэнне пер-
шаснай iнiцыяльна-пасвячальнай семантыкi з пазнейшай заклiкаль-
на-прадукавальнай магiяй рытуалу можна назiраць у звычаi сустрэчы
вясны «за унiяцкiх часоу», запiсаным А. Я. Багдановiчам у былым
Барысаускiм павеце: у адзiн са святочных дзëн увесну, пад вечар мо-
ладзь збiралася на полi, вызначаным пад ярыну; раскладалi кастры,
запрашалi музыку-дудара i пачыналi выбiраць з дзяучат «Вясноуку»
(у выбарах прымалi удзел i хлопцы); абраннiца мусiла быць прыгожай
i працавiтай; яе прыбiралi у вянок з веснавых трау i кветак i садзi-
лi на «смык», засланы зверху плавуном; у барану упрагалiся хлоп-
цы i вазiлi Вясноуку па полi вакол агнëу, пры гэтым дзяучаты спя-
валi пад дуду заклiчкi; тут жа ля кастра ладзiлiся танкi, карагоды:
моладзь, пабраушыся за рукi, кружылася вакол Вясноукi, што сяд-
зела на баране; пасля ладзiлiся звычайныя танцы, у якiх прымала
удзел ужо i Вясноука82. На знiтаванасць матывау узростава-шлюбных

80 Календарные обычаи и обряды в странах зарубежной Европы, конец ХIХ – нач.
ХХ в.: Весенние праздники..., с. 283, 285–286.
81 А. Л iс, А. Гурск i, В. Шарая, У. С iв iцк i, Каляндарна-абрадавая паэзiя, Мiнск
2001, с. 198.
82 А. Богданович, Пережитки древнего миросозерцания у белорусов..., с. 105–106.
Параун.: у в. Старое Сяло Веткаускага раëна Гомельскай вобласцi падчас абраду
“гукання вясны” выбiралi прыгожую дзяучыну, якая сiмвалiзавала вясну, i вадзiлi
вакол яе карагоды, выконвалi песню “Ты, чырвоная калiна, ах i што цябе зламiла”
(В. Новак, Перспектывы палявой фалькларыстыкi..., с. 218).

iнiцыяцый з прадукавальнай земляробчай магiяй у абрадзе паказваюць
наступныя камсаненты: наяунасць якасцей прыгажосцi i працавiтасцi
для абраннiцы на Вясноуку, выкарыстанне ва убраннi Вясноукi пер-
шавеснавой зелянiны (вянок з трау i кветак), цяганне Вясноукi па полi
вакол агнëу на баране, карагоды, танкi.
Памежна-пераходная мiфасемантыка у абрадава-песен-

ным комплексе “гукання вясны” звязана з архаiчным кан-

цэптам памiрання i уваскрашэння прыроды, на што указвае

статычна-дынамiчны кантакт рытуальнiкау з “пустой”

зямлëй. Сядзенне рытуальнiкау на зямлi на падсцеленай саломе, на
сене, на “подзе” (месцы, дзе раней стаяу стог) або проста на прагрэтых
сонцам праталiнах (сiмволiка аджыушай раслiннасцi / пустой зямлi),
карэлюючы з пашыранымi матывамi вяснянак аб веснавым збядненнi
(вясна усë “вымела”, “з карабкоу жыта вытрасла”, “з пунi сена вы-
несла”, прынесла “бясхлебiцу”, “бяссолiцу”, “адну свiрэпiцу” i iнш.

(гл.: ВП, 67–70)), у сувязi з магiкай заклiкання хлебнага дастатку
у гумнах, хлявах, пунях, ля лазняу, стагоу саломы, на гародзе i iнш.

актуалiзуе вельмi значную у мiфах пра памiраючае i уваскрасаючае
боства паэтыку заняпаду i чакаемага затым узнаулення сiл прыро-
ды. Адзначаючы глыбокую мiфалагiчнасць усходнеславянскiх вяснян-
кавых спевау, Т. А. Агапкiна зауважае, што асноуныя матывы заклi-
чак (“зiмовае сядзенне вясняначкi”, “зiмовае збядненне”, “прыход вяс-
ны”, “дары i прынашэннi” i iнш.), узятыя у сукупнасцi, складаюцца
у адносна цэльны канцэпт, якi тыпалагiчна можа быць супастаулены
з мiфалагемай аб памiраючых i уваскрасаючых боствах, актуальнай
у фальклоры пераходных каляндарных перыядау83.

Такiм чынам, функцыянальная мiфасемантыка каляндарнага пе-
раходу у абрадава-песенным комплексе “гукання вясны” прадстаулена
у беларусау дастаткова разгорнута, шматаспектна i дэталiзавана.
Звяртае на сябе увагу пры гэтым падкрэсленая комплекснасць яе ува-
саблення, узаемадапауняльная рэалiзацыя у дзеях “гукання” у кантэкс-
це памежна-пераходнай скiраванасцi рознаузроуневых мiфапаэтычных
пластоу: абрадава-песенны комплекс павiнен быу забяспечыць прыход
вясны, яе стабiлiзацыю у сацыякультурнай прасторы i часе, заклас-
цi асновы спрыяльнага земляробчага года, шчасця асобы, дабрабыту
сям’i, роду.

83 Т. Агапкина, Этнографические связи календарных песен. Встреча весны в об-
рядах и фольклоре восточных славян..., с. 278.

Рэчыцкага раëна, Мiнск 2002.

Элиаде М., Космос и история, Москва 1987.



АБРАДАВА-ПЕСЕННЫ КОМПЛЕКС «ГУКАННЯ ВЯСНЫ» У ФАЛЬКЛОРЫ... 371

S T R E S Z C Z E N I E

OBRZĘDOWO-PIEŚNIOWY ZWYCZAJ „HUKANNIA WIASNY”
W BIAŁORUSKIM FOLKLORZE:

MITYCZNA SEMANTYKA ZMIAN KALENDARZOWYCH

Mityczna semantyka kalendarzowego „przechodzenia” w ludowej tradycji o na-
zwie „hukannia wiasny” pokazuje przede wszystkim słoneczny kod misterium, mi-
tyczno-poetycką walkę ciemności ze światłem. Otwartość, wielopłaszczyznowość
i precyzja realizacji mitycznej semantyki nakładają na uczestników obrzędu obo-
wiązek wyjścia na spotkanie wiośnie. Mityczna semantyka „hukannia wiasny” jest
związana z semantyką dziewczęcych rytuałów związanych z dorastaniem oraz wy-
obrażeniem o umieraniu i wskrzeszaniu przyrody.

Słowa kluczowe: wczesnowiosenny kalendarzowo-obrzędowy folklor, ludowa tra-
dycja, zwyczaj „hukannia wiasny”, mitologiczna semantyka kalendarzowego „prze-
chodzenia”, poetyka mityczna.

S UMMARY

RITUAL-SONG SET OF “GUKANNYA VYASNY” IN BELARUSIAN FOLKLORE:
THE MYTHOLOGICAL SEMANTICS OF THE CALENDAR TRANSITION

Mythological semantics of the calendar transition in the folk tradition defined
as “gukannya vyasny” reveals light code of mystery, poetic mythological story of
the struggle of darkness and light. Multi-faceted, detailed representation of my-
thological semantics gives an imperative for participants of the ritual to welcome
spring in another world. Mythological semantics in the acts of “gukannya vyasny”
is connected with the semantics of girls’ rituals of growing-up, and with the concept
of dying and resurrected nature.

Key words: early spring calendar-ceremonial folklore, folk tradition, ritual-song
set of “gukannya vyasny”, mythological semantics of the calendar transition, my-
thological poetics.


